
Inatsisartunut ilaasortaq, Jens Immanuelsen, Siumut 

Besvarelse af § 37 nr. 226 om KNI AIS 

Inatsisartut suleriaasianni § 37 imm 1 naapertorlugu apeqqut KNI A/S-imut tunngassute
qartoq Naalakkersuisut tiguaat. 

Akissut: 

KNI-mi sulisut malersorneqartutut misigisimasut Naalakkersuisut qanoq 
iliuuseqarfigilersaarpaat? 

llisimaneqartutut ingerlatseqatigiiffiup ingerlanneqarneranut Naalakkersuisut toqqaan
nartumik akuleruttussaanngillat, naatsorsuutigaalli KNI A/S-imi aqutsisut suliffeqarfimmi 
eqqissilluni sulinissamut taamalu suliffeqarfimmi atugarisat patajaalliseqqinnissaanut ku
sanartumillu suleqatigeeqqilernissamut aqqutissiuussissasut. 

Naalakkersuisut ilisimatitsissutigissavaat KNI A/S pillugu sammineqartoq qanimut malin
naaffigineqarmat. Soorlu saqqummiunneqartoq maannakkorpiaq inissisimaneq malillugu 
Pisortaagallartussaq Peter Grønvold Samuelsen siulersuisunit atorfinitsinneqarpoq. 

Peter Grønvold Samuelsenip piffissami aggersumi suliassaraa KNI-p suliffeqarfittut eq
qissisimaffioqqilerlunilu patajaalleqqinnissaa. Naalakkersuisut naatsorsuutigaat uppera
lugulu siulersuisut pisortaagallartullu sulinermikkut paasissagaat siunissami ingerlatse
qatigiiffimmi qanoq pissusilersortoqartassanersoq qanorlu pitsaasumik oqaluuttoqartas
sanersoq. Tassunga atatillugu sulisut angerlartinneqarsimasut pisortaagallartunit suliler
seqqinneqarput, tamannalu suleriaqqinnissamut immini siunnerfilimmik tunngaviliivoq. 

Tamatumunnga tunngatillugu qullersatut atorfinitsitaagallartut sulisut 
angerlartitaasimasut sulilerseqqissimavaat taamaalilluni kinguneqarluartumik 
ingerlaqqinnissamut tunngaviliisuulluni. 

